
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԱՊՐԻԼԻ 13-Ի N722-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1 ՀՀ ֆինանսների նախարար

	28.07.2021թ. 

	
	N  01/8-2/12027-2021

	ՀՀ ֆինանսների նախարարությունը քննարկել է «Հայաստանի Հանրապետության կառավարության 2006 թվականի ապրիլի 13-ի N722-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և առաջարկում է Նախագծի 1-ին կետի 3-րդ ենթակետի «գ» պարբերության «141.36» թիվը փոխարինել «141.92» թվով:

	   ՉԻ ընդունվել : 
Նախագծում թվային սխալ չկա. քանի որ ՀՀ կառավարության 
2020 թվականի   հունվարի 9-ի N 16-Ն որոշման 1-ին կետի 2) և 3) ենթակետերով  կատարվել է փոփոխություն՝ «141.64» թիվը փոխարինվել է «141.08» թվով: Սակայն arlis.am կայքում տեղադրված N722-Ն որոշման N 4 հավելվածի PDF ֆայլում այդ փոփոխությունը չի արվել և մնացել է 141.64 թիվը: Ուստի առաջարկվող փոփոխությունը չի ընդունվել:

	 

	2.  Կրթության, գիտության, մշակույթի և սպորտի նախարարություն
	27.07.2021թ.

	
	N   01/14.3/16188-2021

	Հայաստանի Հանրապետության Սյունիքի մարզի Սիսիանի քաղաքային համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին N 722-Ն որոշման մեջ փոփոխություններ կատարելու մասին Հայաստանի Հանրապետության կառավարության 1997 թվականի մարտի 14-ի «Համայնքի սեփականության գույքի ցանկը սահմանելու մասին» N 51 որոշման համաձայն՝ Սիսիան համայնքի սեփականություն հանդիսացող Սիսիան քաղաքի զինվորական պանթեոնի զբաղեցրած 0,28 հեկտար հողամասն անհատույց սեփականության իրավունքով Սիսիան համայնքին փոխանցելուն նախարարությունը առարկություններ չունի:

	   Ընդունվել է ի գիտություն:
	 






	3. Քաղաքաշինության  կոմիտե
	23.07.2021

	
	N 01/11.4/6566-2021

	«Հայաստանի Հանրապետության կառավարության 2006 թվականի ապրիլի 13-ի N 722-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:

	   Ընդունվել է ի գիտություն:   

	 

	4.  Պետական գույքի կառավարման կոմիտե
	26.07.2021թ.

	
	N  01/11.4/5223-2021

	«Հայաստանի Հանրապետության կառավարության 2006 թվականի ապրիլի 13-ի N722-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Պետական գույքի կառավարման կոմիտեն սկզբունքային առարկություններ չունի։ 
Միաժամանակ առաջարկում ենք, Նախագծի վերջում, որպես նորմատիվ իրավական ակտի վավերապայման, լրացնել նախագիծը ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է: 
Նախագծում կատարվել է համապատասխան փոփոխություն

	

	

	

	5. Կադաստրի կոմիտե 

	27.07.2021թ.

	
	N  ՍԹ/6440-2021

	«ՀՀ կառավարության 2006 թվականի ապրիլի 13-ի N 722-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	   Ընդունվել է ի գիտություն:   
	

	6.  Արդարադատության նախարարություն
	23.08.20212. 

	
	N/27.2/25773-2021 

	     1.«Հայաստանի Հանրապետության կառավարության 2006 թվականի ապրիլի 13-ի N 722-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/  նախաբանում հղում է տրված միայն «Նորմատիվ իրավական ակտերի մասին» օրենքի 33-րդ և 34-րդ հոդվածներին, ինչը մեր կարծիքով, բավարար չէ նախագծով առաջարկվող փոփոխությունների և լրացման անհրաժեշտությունը հիմնավորելու համար: Ուստի, նախագծի նախաբանում անհրաժեշտ է նշել նաև իրավական հիմքը՝ հստակ նշելով այն իրավական ակտի հոդվածը, մասը կամ կետը, որով նախատեսվում է ընդունել ներկայացված իրավական ակտը: Հիշյալ դիտողությունը բխում է ՀՀ Սահմանադրության 6-րդ հոդվածի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Նույն կարգավորումն է նախատեսված նաև «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասով, որը սահմանում է.«Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: Հետևաբար, նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
  2. Նախագծով առաջարկվող փոփոխությունների և լրացման արդյունքում առաջարկվում է Հայաստանի Հանրապետության կառավարության 2006 թվականի ապրիլի 13-ի N 722-Ն որոշման /այսուհետ՝ Որոշում/ դրույթներում ներառել ՀՀ Սյունիքի մարզի Սիսիան համայնքի զինվորական պանթեոնի զբաղեցրած 0.28 հեկտար հողամասը, որը Որոշմամբ չի փոխանցվել Սիսիան համայնքին և մնացել է որպես պետական սեփականություն: Այս կապակցությամբ անհրաժեշտ է նկատի ունենալ Հայաստանի Հանրապետության կառավարության կողմից Որոշման ընդունման հիմք հանդիսացած ՀՀ հողային օրենսգրքի 56-րդ հոդվածը, համաձայն որի՝ համայնքի վարչական սահմաններում գտնվող պետական սեփականության հողերը հողային օրենսգրքի ուժի մեջ մտնելուց հետո՝ չորս տարվա ընթացքում կառավարության որոշմամբ առանձնացվում և հողամասի հատակագծի հիման վրա անհատույց սեփականության իրավունքով փոխանցվում են համայնքներին,  ինչն էլ արվել է 2006 թվականին ընդունված Որոշմամբ, որի մեջ սակայն չի ներառվել նախագծով ներկայացված ՀՀ Սյունիքի մարզի Սիսիան համայնքի զինվորական պանթեոնի զբաղեցրած 0.28 հեկտար հողամասը: Վերլուծելով վերոնշյալ դրույթները պարզ է դառնում, որ ՀՀ Սյունիքի մարզի Սիսիան համայնքի զինվորական պանթեոնի զբաղեցրած 0.28 հեկտար հողամասի՝ Սիսիան համայնքին հանձնելու համար օրենքով  նախատեսված  ժամկետը սպառվել  է և վերոնշյալ հողամասը նախագծով առաջարկվող կարգավորումների շրջանակում չի կարող փոխանցվել համայնքին: Այս կապակցությամբ գտնում ենք, որ ներկայացված նախագծով բարձրացված խնդրին անհրաժեշտ է տալ այլ կարգավորում՝ մասնավորապես, ներկայացնել նոր իրավական ակտի նախագիծ, որի լիազորող նորմը թույլ կտա ՀՀ գործող օրենսդրության շրջանակներում պետական սեփականություն հանդիսացող հողամասերը համայնքի սեփականությանը հանձնել: Խոսքը վերաբերում  է ՀՀ հողային օրենսգրքի 56-րդ հոդվածի 2-րդ մասի դրույթներին, որոնց համաձայն՝ համայնքների զարգացման համար պետությունը կարող է իր սեփականության ներքո գտնվող հողերից համայնքներին անհատույց սեփականության իրավունքով հողամասեր տրամադրել:  Սույն դիտողությունը բխում է ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից: 
    3. Անհրաժեշտ է անդրադառնալ նաև նախագծի հիմնավորման դրույթներին, որոնք բավարար չափով պարզ և հիմնավոր չեն և թույլ չեն տալիս միանշանակ ընկալել նախագծի ընդունման իրական նպատակը, մասնավորապես՝ համաձայն հիմնավորման 1-ին կետի դրույթների՝  ՀՀ կառավարության 1997 թվականի մարտի 14-ի N 51 որոշմամբ ՀՀ Սյունիքի մարզի Սիսիան համայնքի զինվորական պանթեոնը հանդիսանում  է համայնքի սեփականություն, մինչդեռ հիմնավորման 2-րդ կետով՝ որպես նախագծի ընդունման խնդիր ձևակերպված է պանթեոնի նկատմամբ գույքային իրավունքների պետական գրանցումը, հիմնավորման 3-րդ կետով՝ նախագծի ընդունման նպատակը համայնքային սեփականության գույքի  զբաղեցրած 0.28 հա տարածքը անհատույց համայնքին փոխանցելն է: Վերոնշյալի արդյունքում հստակ չի ընկալվում, թե նախագծի իրական նպատակը կոնկրետ ինչին է առնչվում՝ համայնքի սեփականություն հանդիսացող պանթեոնի գույքին, թե պետական սեփականություն հանդիսացող այն հողամասերին, որոնք նախատեսվում է անհատույց սեփականության իրավունքով փոխանցել համայնքին: Այս առնչությամբ հարկ է նկատի ունենալ ՀՀ կառավարության 1997 թվականի մարտի 14-ի N 51 որոշման դրույթները, համաձայն որոնց՝ պանթեոնը ներառված է համայնքային սեփականություն հանդիսացող գույքի կազմում: Հաշվի առնելով վերոնշյալ նկատառումները՝ նախագծի հիմնավորումն անհրաժեշտ է լրամշակել՝ ներկայացնելով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի   5-րդ մասի պահանջներին համապատասխան հիմնավորում, որը հնարավորություն կտա լիարժեք կերպով գնահատելու նախագծով առաջարկվող կարգավորումները: 
   4. Հարկ ենք համարում նշել նաև, որ Հայաստանի 
Հանրապետության կառավարության 2006 թվականի ապրիլի 13-ի N 722-Ն որոշման նախաբանի համաձայն՝ վերոնշյալ Որոշումն ընդունվել է ՀՀ հողային օրենսգրքի 34-րդ և  56-րդ հոդվածներին և «Տեղական ինքնակառավարման մասին» Հայաստանի Հանրապետության օրենքի 6-րդ, 47-րդ և 84-րդ հոդվածներին համապատասխան: Այս առումով անհրաժեշտ է նկատի ունենալ, որ ՀՀ հողային օրենսգրքի 34-րդ հոդվածը վերաբերում է հողամասերի և դրանց վրա ամրակայված գույքի պետական հաշվառմանը: Հիշյալ հոդվածով նախատեսվող լիազորող նորմը պետական հաշվառման կազմակերպման և իրականացման կարգի սահմանման մասին է, ինչը վերաբերելի չէ Որոշման դրույթներին: «Տեղական ինքնակառավարման մասին» Հայաստանի Հանրապետության օրենքի 6-րդ, 47-րդ և 84-րդ հոդվածները վերաբերում են տեղական ինքնակառավարման մարմինների սահմանմանը, համայնքի ղեկավարի լիազորություններին՝ առողջապահության, ֆիզիկական կուլտուրայի և սպորտի բնագավառներում, համայնքի զարգացման ծրագրին և բյուջերին, որոնք նույնպես վերաբերելի չեն Որոշման դրույթներին: Հետևապես, Որոշման նախաբանն անհրաժեշտ է վերանայել և հստակ նշել այն իրավական հիմքը՝ որի հիման վրա և որի իրականացումն ապահովելու համար կառավարությունը լիազորվել է ընդունելու հիշյալ Որոշումը: Սույն դիտողությունը բխում է ՀՀ Սահմանադրության 6-րդ հոդվածի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Նույն կարգավորումն է նախատեսված նաև «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի  1-ին մասով, որը սահմանում է.«Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: Հետևաբար, Որոշման նախաբանում համապատասխան լիազորող նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
    5. Նախագծի դրույթների կապակցությամբ անհրաժեշտ է նկատի ունենալ նաև հետևյալը.
    1/ Նախագծի առաջին էջի վերևի աջ անկյունում անհրաժեշտ է լրացնել «ՆԱԽԱԳԻԾ» բառը՝ նկատի ունենալով «Նորմատիվ իրավական ակտերի մասին» ՀՀ օրենքի 21-րդ հոդվածի 7-րդ մասի պահանջը, որի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
    2/ Նախագծի վերնագրում և 1-ին կետում «լրացումներ» բառն անհրաժեշտ է փոխարինել «լրացում» բառով՝ նկատի ունենալով, որ նախագծով նախատեսվում է միայն մեկ լրացում: Սույն դիտողությունը բխում է «Նորմատիվ իրավական ակտերի մասին» ՀՀ օրենքի  12-րդ հոդվածի 1-ին մասին պահանջներից, համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
   3/ Նախագծի 1-ին կետում անհրաժեշտ է ճիշտ նշել Որոշման վերնագիրը, մասնավորապես՝ «Սյունիքի մարզի Սիսիան» բառերն անհրաժեշտ է փոխարինել «Սյունիքի մարզի Սիսիանի» բառերով՝ նկատի ունենալով Որոշման վերնագրի դրույթները:
    4/ Նախագծի 1-ին կետի 3-րդ ենթակետում անհրաժեշտ  է խմբագրել պարբերությունների համարակալման հաջորդականությունը՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները՝ համաձայն որոնց՝ ենթաօրենսդրական  իրավական ակտերում դրույթները շարադրվում են հերթական համար ունեցող կետերի տեսքով: 
    5/  Նախագծի 1-ին կետի 3-րդ ենթակետում «Հատուկ պահպանվող տարածքների» պարբերությունը նոր խմբագրությամբ շարադրելիս անհրաժեշտ է պահպանել պարբերության ամբողջական ձևը՝ նկատի ունենալով «Նորմատիվ իրավական ակտերի մասին» ՀՀ օրենքի 34-րդ հոդվածի 3-րդ մասի պահանջները, համաձայն որոնց՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
   6/ Նախագծի 1-ին կետի 4-րդ ենթակետի «ա» պարբերությունում «պարբերությամբ» բառն անհրաժեշտ է փոխարինել «պարբերություն» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի պահանջները, համաձայն որոնց՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
   7/ Նախագծի 1-ին կետի 4-րդ ենթակետի «բ» պարբերությունում «ընդամենը» բառն անհրաժեշտ է նշել մեծատառով՝ նկատի ունենալով Որոշման 6-րդ հավելվածի դրույթները:
   6. Նախագծի ամբողջ տեքստում անհրաժեշտ է վերանայել նախատեսված թվերը և վերջիններիս հանրագումարները:
	Ընդունվել է:
   Նախագծում կատարվել է համապատասխան փոփոխություն:

































  
   Չի ընդունվել:

Սիսիան համայնքի զինվորական պանթեոնի զբաղեցրած 0.28 հեկտար հողամասը սխալ հաշվառման արդյունքում է, որ  ՀՀ կառավարության 2006 թվականի ապրիլի 13-ի N 722-Ն որոշմամբ անհատույց սեփականության իրավունքով չի փոխանցվել Սիսիան համայնքին: Որոշման ընդունման պահին նշված հողամասում գտնվող գույքը (պանթեոնը) ՀՀ կառավարության 1997 թվականի մարտի 14-ի N51 որոշման հիմքով արդեն իսկ հանդիսանում էր համայնքի սեփականությունը:
Որոշման նախագծի ընդունմամբ նոր հողամաս չի փոխանցվում համայնքին, այլ իրականացվում է առկա սխալմունքի ճշտում: 



































    Ընդունվել է:

Որոշման նախագծի հիմնավորումները լրամշակվել են:

































     Ընդունվել է մասնակի:

Նախագծում ավելացվել է նոր ենթակետ, ըստ որի խմբագրվել է  Հայաստանի Հանրապետության կառավարության 2006 թվականի ապրիլի 13-ի N 722-Ն որոշման նախաբանը:












































  


    Ընդունվել է:

Նախագծի առաջին էջի վերևի աջ անկյունում լրացվել է «ՆԱԽԱԳԻԾ» բառը 


       



Ընդունվել է:

Նախագծում կատարվել է համապատասխան փոփոխություն








Ընդունվել է:

Նախագծում կատարվել է համապատասխան փոփոխություն



Ընդունվել է:

Նախագծում կատարվել է համապատասխան փոփոխություն




  
Ընդունվել է:

Նախագծում կատարվել է համապատասխան փոփոխություն









    Ընդունվել է:

Նախագծում կատարվել է համապատասխան փոփոխություն








 
     Ընդունվել է:

Նախագծում կատարվել է համապատասխան փոփոխություն


Չի ընդունվել:
Նախագծում որևէ թվի կամ վերջիններիս հանրագումարների վերանայման հիմք չկա (ՀՀ կառավարության 2020 թվականի   հունվարի 9-ի N 16-Ն որոշմամբ կատարված փոփոխությունները և լրացումները  arlis.am կայքում տեղադրված N722-Ն որոշման հավելվածների PDF տարբերակներում չեն ներառվել)



